(OLLSCOILNAGAILLIMHE

[JNIVERSITY oF GALWAY

Provided by the author(s) and University of Galway in accordance with publisher policies. Please cite the
published version when available.

Scannanaiocht na Gaeilge ag tabhairt aghaidh ar an domhan

Title mor

Author(s) | Woods, Jeannine

Publication

Date 2017-11

Publication | Woods, Jeannine, (2017) 'Scannanaiocht na Gaeilge ag tabhairt
Information | aghaidh ar an domhan mor'. Comhar, 77 (11).

Publisher Comhar

Link to
publisher's | https://comhar.ie/irig/77/11/
version

Item record | http://hdl.handle.net/10379/7035

Downloaded 2024-05-22T19:17:28Z

Some rights reserved. For more information, please see the item record link above.



https://aran.library.nuigalway.ie
http://creativecommons.org/licenses/by-nc-nd/3.0/ie/

Scannanaiocht na Gaeilge ag tabhairt aghaidh ar an domhan moér

Jeannine Woods

Is trathuil go bhufuil scagadh 4 dhéanamh ar scannanaiocht na Gaeilge agus ¢ ag
tarraingt ar dh4 scor bliain 6 thainig an chéad thadscannan ficsean Gaeilge, Poitin
(Bob Quinn, 1978) ar an bhf6d. Mas iomai claochla ar thionscal agus ar threo na
scannanaiochta tri chéile 6 dheireadh na seachtoéidi, is suntasach fosta an fas agus
forbairt ar scannanaiocht na Gaeilge le linn na tréimhse, go hairithe le fiche bliain
anuas. A bhuiochas nach beag do theicneolaiocht an tsruthaithe, t4 na himlinte idir
an scannanaiocht agus an teilifis 4 spré ar bhonn domhanda; léirionn stair agus staid
scannanaiocht na Gaeilge na morfhéidearthachtai a bhaineann le sféar na meéin

chomhaimseartha di i dtéarmai naisianta agus idirnaisitnta.

Anuas ar a staddas ceannrodaioch mar thadscannan lan-Ghaeilge, scannan
réabhloideach ab ea Poitin ar bhoinn foirmitla agus dhioscursila, é ag tarraingt is ag
togail ar smaointeoireacht agus aidhmeanna ghluaiseacht an triti cineama.
Gluaiseacht raidiceach a thainig ar an saol i Meiricea Theas le linn na seascaidi ab ea
an tria cineama, dirithe ar scannanaiocht a thorbairt mar ghléas criticiuil a
chuirfeadh in aghaidh 1éirithe agus idé-eolaiochtai an cineama cheannasaigh ag
leibhéal téama agus foirme araon. Lonnaithe i gConamara, tugann Poitin 1éargas
dorcha, frithroméansil ar shaol agus staid pobail Ghaeltachta: tri scéal aighnis idir
beirt mhangairi poitin, na Gardai agus an stiléir, léiritear idir choimhthios, mhi-
ionracas agus fhoiréigean mar ghnasanna pobail i gcomhthéacs an imeallachais
shocheacnamaioch. Ag baint isaid as scannan grainnidil 16mm, gan aon cheolrian
leis (cuireadh ceolrian leis an leagan a atheisiodh in 2007), ceistionn an scannan
constraidi ceannasacha d’fhéinitilacht Eireannach agus Ghaeltachta curtha chun cinn

ag naisitinachas an stait agus ag léirithe roméansila scannantla Hollywood araon.

Ma sheas Poitin mar thorbairt chriticitil i scannanaiocht na Gaeilge agus na
hEireann, is fuar an fhailte a chuir riar shuntasach den phobal roimhe nuair a
craoladh ar RTE den chéad uair é ar L4 ‘le PAdraig, 1979. Rinneadh neart gearan leis
an gcraoltoir maidir leis an scannan ‘maslach’ agus moladh nar cheart é a chraoladh

aris ar thaitios go bhfeicfeadh turasoiri eachtrannacha é (O Meara 2009:15). Bheifi



ag suil go spreagfadh a leithéid de chonsp6id suim agus forbairt ar scannanaiocht na
Gaeilge, ach bheadh sé beagnach fiche bliain sula dtiocfadh borradh ar an gcosan a
bhi treabhtha ag Quinn. In ainneoin (n6 b’théidir mar gheall) ar a chonspéidi agus a
bhi Poitin, nior maoiniodh scannan Gaeilge eile sular cuireadh deireadh le Bord
Scannén na hEireann, a bhi mar fhoinse larnach maoinithe do scannanéiri, i 1987.
Athbhunaiodh an Bord i 1993, afach, agus le seoladh TnaG tri bliana nios déanai,
cuireadh tas le ré ar don scannanaiocht Ghaeilge, agus deiseanna ag scannanoiri

saothair a dhéanamh agus a léiria ar an staisian nua.

0 1998, i gcomhar leis an mBord Scannén agus le FilmBase, chuir TnaG/TG4 tus le
scéimeanna ‘Oscailt’ agus ‘Lasair’ le maoinit a dhéanamh ar ghearrscannain
Ghaeilge. A bhuiochas do na scéimeanna sin, a sholathair féidearthachtai do
scribhneoiri, 1éiritheoiri, aisteoiri agus lucht teicniuil, ta lear mor gearrscannain
Ghaeilge ar an bhf6éd. Chualthas an argo6int go raibh baol ann go dtiocfai i dtir ar na
scéimeanna scannanaiochta le scannéin 4 1éiritt nach mbeadh an Ghaeilge ach mar
choinnioll chomhliontach iontu; feictear, afach go bhfuil cnuasach gearrscannéin
Ghaeilge ar ardchaighdean ar fail, cuid mhaith a bhfuil gradaim naisitinta agus
idirnaisitnta buaite acu, saothair Paul Mercier (Lipservice, 1998), Robert Quinn (An
Leabhar, 2000), Daniel O’Hara (Yu Ming is Ainm Dom, 2003; Fluent Dysphasia,

2004), agus Louise Ni Fhiannachta (Rubai, 2013) ina measc.

Ag labhairt i 2005, luaigh Paul Mercier nar mhor do scannain Ghaeilge diria ar an
am a chuaigh thart, ar an am a bhi le teacht n6 ar scéal agus dtishlan an chainteora
Ghaeilge san am i lathair le go n-éireodh leo (Crosson 2008: 219). Théinig Farley leis
an tuairim gur dheacair rath a bheith ar scannan Gaeilge gan isaid na Gaeilge ann a
chomhthéacsi: dar 1éi gur laigeacht é sa ghearrscannan An Leabhar, mar shampla,
gur cuireadh an Ghaeilge i lathair mar an bpriomhtheanga i suiomh uirbeach
chathair na Gaillimhe:

An Leabhar is a good example of the distinction made by Steve Neale (1990) between

generic verisimilitude and social verisimilitude: the audience, aware of watching a thriller,

will accept that a school for training assassins has existed in Conamara since the

fourteenth century, but will not accept that airport announcements are made in Irish
alone. [2007: 169-70]

Ta éirithe le go leor scothscannain Ghaeilge cloi leis an social verisimilitude agus
modhanna cruthaitheacha aimsithe acu chun scagadh agus ceisteoireacht a

dhéanamh ar na bearnai agus contrarthachtai idir dioscuarsai oifigitla ar an teanga



agus réadulachtai cultartha, sochpholaititila agus eacnamaiocha staid agus stadas na
Gaeilge agus a pobal urlabhra. Is léir leis go bhfuil leathna tagtha ar na paraiméadair
ina bhfuil scanndnaiocht na Gaeilge ag feidhmiu le himeacht ama: ni hamhain go
bhfuil méadu ar lucht féachana idirnaisitinta na scannan, nach n-imionn ctinsi
sochtheangeolaiocha na Gaeilge i bhfeidhm orthu, ach a bhuiochas d’theicealacht na
teanga sna meain chlosambhairc, is costil go bhfuil lucht féachana na hEireann nios
sasta glacadh leis an nGaeilge mar theanga inchreidte san fhicsean dramatuil chomh

maith le clair carsai reatha, oideachastla agus faisnéise.

In ainneoin dul chun cinn éachtach na gearrscannanaiochta Gaeilge sa deich mbliana
tar éis bhunt TnaG/TG4, bhi scanninaiocht na Gaeilge imeallach i gconai 6 thaobh
lucht féachana leathanbhunaithe a mhealladh. Cé go bhfuil aitheantas criticitiil don
ghearrscannanaiocht ag dul i dtreis le tamall de bhlianta, is formaid i an
ghearrscannan ata dofheicthe do lucht féachana ginearalta na bpictiarlann (Flynn &
Tracy 2017: 255). Bhi agus t4 laincisi maoinithe mar mhérchonstaic in aghaidh
thadscannénaiocht na Gaeilge, ach tuar dochais is ea é go bhfuil a gcuid dintitr
léirithe go laidir ag scannanoiri Gaeilge agus an chonstaic sin 4 sard acu cheana féin.
Rinneadh Cré na Cille (Robert Quinn, 2007) gan tacaiocht 6 Bhord Scannan na
hEireann, a dhialtaigh an togra a mhaoinit. Fuair an t-athchéirit d’arscéal
iomraiteach Mhairtin Ui Chadhain, bunaithe ar chaint agus comhraite na gcorpan
curtha i reilig i gConamara, ardmholadh 6 lucht critice na scannanaiochta agus na
litriochta Gaeilge agus 6 lucht féachana ginearalta araon. An bhliain chéanna,
scaoileadh an scannan datheangach Kings (Tom Collins), scéal ctigear fear a d’'imigh
ar imirce as Gaeltacht Chonamara go Sasana sna seacht6idi agus ceathrar acu tagtha
le chéile do thorramh duine diobh, Jackie, a chuir lamh ina bhéas féin. Ba é Kings an
chéad fhadscannan Gaeilge a cuireadh ar taispedint ginearalta i bpictiarlanna na
hEireann. Cé nach raibh ardfhreastal air sna pictitirlanna, is 1éir go ndeachaigh an
scannan Kings, a thugann léargas corraitheach ar stadas imeallaithe, cloite an
imircigh Eireannaigh/Gaeltachta i Sasana, go mér i bhfeidhm ar lucht féachana agus
lucht critice: ainmniodh ¢ le haghaidh ceithre ghradam déag IFTA agus cuireadh ar
aghaidh é mar iontrail don ranndg ‘scannan is fearr i dteanga eachtrannach’ i

ngradaim an Academy.



Chonacthas leathni ar r6l TG4 mar chrann taca do scannanaiocht na Gaeilge le
forbairt scannain Ghaeilge as sraitheanna dramaiochta coimisitinaithe ag an staisian.
Rinneadh scannain as an drama uafais Na Cloigne (Robert Quinn, 2010) as an
tsraith noir An Bronntanas (Tom Collins, 2014) agus as an tsraith iartharanach An
Klondike (Daithi Keane, 2015). Mar chleamhnas idir scéalta phobail na Gaeilge agus
teanga idirnaisiinta na scannanaiochta, éirionn leis na scannain thuasluaite
athshamhld cruthaitheach a dhéanamh ar an da ghné tri chéile. Tarraingionn Na
Cloigne ar sheanra an uafais le 1éargas criticiuil a thabhairt ar phobal Gaeltachta: ‘the
unsettling observational camerawork in Na Cloigne ... while suggesting a community
constantly being watched by threatening forces, could also be interpreted as a
community deeply uncomfortable with its construction from without (Crosson 2011:
204). Baineann An Klondike leas as stair na himirce as Eirinn chun iartharan Gaeilge
a lonnu i gCeanada, agus togann An Bronntanas ar an toir idirnaisiinta ar an noir
Nordach, ag cruthd seanra a dtugann Lysaght ‘noir Ceilteach’ air (2015: 214). Mar
scannan tritheangach (t4 idir Bhéarla, Ghaeilge agus Pholainnis sa scannan) dirithe
ar charactair a bhfuil idir aisimircigh agus inimircigh ina measc, ‘An Bronntanas
plays a double game, deploying generic conventions from international crime drama
in a local setting with a mixture of Irish and international characters and actors and
using a language which implies regional authenticity. The drama walks a tightrope

between genres, cultures and languages’ (Lysaght 2015: 214).

Ta traidisiin laidir craoltbireachta ag sednra na faisnéise Gaeilge: ba ar
scannanaiocht faisnéise, déanta faoi choimirce Ghael Linn, a bhi urraiocht an Stait
dirithe le linn na gcaogaidi agus na seascaidi ar mhaithe le caomhnt agus cur chun
cinn na teanga. T4 ‘stiil eile’ caite ag TG4 ar an oidhreacht sin agus céil bainte amach
ag an staisian as caighdean agus stil nualaioch a chuid clair faisnéise. Mar thoradh ar
athruithe ar roghanna lucht féachana, ag fas cuid mhaith as teicneolaiocht an
tsruthaithe, t4 borradh faoi scannanaiocht na faisnéise agus toir ag lucht féachana
domhanda ar an seanra, idir scannain loganta agus domhnanda, agus scannanaiocht
na Gaeilge ina sui go te le leas a bhaint as an bhforas sin. Le linn na bliana seo,
scaoileadh dha fhadscannan faisnéise dhatheangacha, Song of Granite (Pat Collins)
agus Rocky Ros Muc (Michael Fanning). T4 diminsin Ghaeltachta agus idirnaisianta,
diasporacha sa da scannan: dirionn Song of Granite ar shaol agus saothar an
amhréanai iomraitigh sean-nois Seosamh O hEanai, arbh as Carna 6 dhtchas é agus a

chaith tromlach a shaoil ar imirce i Sasana, in Albain agus i SAM. Scéal an dornalai



as Ros Muc, Sean Mannion, a d’'imigh ar imirce go Boston Theas agus a throid ar son
craobh domhanda dornalaiochta i Nua Eabhrac sa bhliain 1984 ata mar chroi-abhar
Rocky Ros Muc. T4 neart gradam buaite ag an d4 scannan go dti seo, agus ta glactha
le Song of Granite ar liosta na scannan do ranndég an scannan is fearr i dteanga
eachtrannach i ngradaim an Academy- an chéad scannan Gaeilge le bheith san
iomaiocht sa rannog sin. Ta Rocky Ros Muc curtha ar aghaidh le dul san iomaiocht

sa ranndg an scannan faisnéise is fearr i ngradaim na Oscars fosta.

Réimse eile scannanaiochta ina bhfuil an Ghaeilge ag dul in inmhe is ea foirm na
beochana. O lonnaiodh stitiide6 beochana Sullivan Bluth i mBaile Atha Cliath sna
hochtéidi, ta borradh faoi thionscal na beochana in Eirinn, le carsaf oilitna curtha ar
bun ar théinig beochanéiri den scoth triotha. Cé gur cailleadh cuid mhaith den
talann sin as an tir trath ar danadh Sullivan Bluth, ta roinnt comhlachtai diichasacha
rathtla ag forbairt scannain dirithe ar an margadh idirnaisitinta ina bhfuil téamai
dtchasacha agus teanga na Gaeilge mar chuid larnach diobh. T4 cla agus toéir
idirnéisitinta ar shaothair an stitide6 Cartoon Saloon, a ndearna leagan Gaeilge da
fhadscannan beoite The Secret of Kells (Tomm Moore, 2009), fantaise bunaithe ar
chur le chéile agus cosaint na ldamhscribhinne Leabhar Cheanannais, a eisitiint mar
Riuin Cheanannais Mhoir. Ciig bliana nios déanai, scaoil an chomhlacht Song of the
Sea/Amhran na Mara (Tomm Moore, 2014), fadscannan dirithe ar théamai agus ar
eiliminti cultartha 6n traidisian béil. Ceann de na gnéithe is suntasai de Song of the
Sea/Amhran na Mara is ea a chur chuige i leith na Gaeilge. Imrionn an
amhréanaiocht dichais rél tdbhachtach sa scannan agus san insint féin. I gcas na n-
amhrain Ghaeilge ann, luaite leis an slua si (atd mar mheafar don chultar diachais
traidisitinta), fagtar na focail gan aistriti gan mhinit sa leagan Béarla den scannan.
Feidhmionn an amhranaiocht dhtichais mar thairseach trinar féidir rochtain a fhail
ar thraidisitiin chultartha agus cuirtear béim ar larnacht theanga an chulttir sa
phroiseas rochtana sin. Trid an geur chuige agus an geur i lathair sa scannan, is féidir
a diteamh go seasann an Ghaeilge mar mhaistirtheanga na hinste sa leagan Béarla de
Song of the Sea/Amhran na Mara.

Le fogairt ‘Cine4’, scéim 6 TG4, Bord Scannan na hEireann agus Udaras
Craoltoireachta na hEireann a dhéanfaidh maoinit ar dha fhadscannan Gaeilge in

aghaidh na bliana go ceann ceithre bliana, is cinnte go mbeidh scannanaiocht na



Gaeilge ag dul 6 neart go neart sa tréimhse amach romhainn. Ta go leor cur agus
ctuiteamh ar bun le tamall anuas maidir le tionchar an tsruthaithe ar thionscail na
scannanaiochta agus na teilifise i gcoitinne. T4 moérathruithe ar roghanna lucht
féachana i leith na saothar a mbitear ag féachaint orthu agus an chaoi a mbitear ag
féachaint orthu, agus nil aon amhras ach go bhfuil dishlain anseo do go leor
léirtheoiri a bhiodh dirithe go sainitil ar an scannanaiocht n6 ar an teilifis.
Neamhchostiil leis na moérthionscail, ta seanchleachtadh ag lucht na meain Ghaeilge
a bheith ag trasnail na dteorann idir 1éirithe teilfise agus scannanaiochta; méa
mhuiineann g seift, is 1éir gur buntaiste cruthaitheach an tsolibthacht sin sa
chomhthéacs comhaimseartha. Luann Flynn and Tracy feiniméan an didhtichia
(deterritorialistation) (2017: 259) de scanndnaiocht na hEireann i sféar domhanda
na mean: ‘As Irish film is increasingly understood and supported on the level of
production ... rather than content, the era of the transnational brings with it evident
rewards but also risks to the critical and aesthetic function of the local’ (Flynn &
Tracy 2016: 281). I bhfianaise stadas cultartha na Gaeilge agus stair is ctiinsi mheain
na teanga, b’fhéidir nach aiféiseach a aitia gur féidir le scannanaiocht na Gaeilge
dushléin an trasnéisitinachais a shart. Ma ta rian an mheoin iarchoilinigh fos le
brath in Eirinn, meon a chonacthas i leith Poitin, a dhéanann buairt faoi dhearcadh
an eachtrannaigh i leith na tire agus a culttir, seans go mbeidh rath trasnaisianta na
scannanaiochta Gaeilge mar spreagadh do mhuintir na hEireann stil tr a

chaitheamh ar chultar agus ro6l na teanga i gcomhthéacs domhanda agus loganta.

